
	1.
	Իրավական ակտի ընդունման անհրաժեշտությունը

	
	ՀՀ քաղաքաշինության կոմիտեի կողմից մշակվել է ՀՀ կառավարության 2019 թվականի մայիսի 16-ի N 650-Լ որոշման հավելվածի 360.2 կետով նախատեսված` «Սևան ազգային պարկի Լճաշեն-Սևանի թերակղզի հատվածի գոտևորման նախագծի և քաղաքաշինական կանոնադրության առաջադրանքը:
     Համաձայն 2019 թվականի գնումների պլանի և «Գնումների մասին» ՀՀ օրենքի 15-րդ հոդվածի 6-րդ մասի` «գնանշման հարցում» ընթացակարգի կիրառմամբ հայտարարվել է մրցույթ, «Սևան» ազգային պարկի» Լճաշեն-Սևանի թերակղզի հատվածի գոտևորման նախագծի և քաղաքաշինական կանոնադրության» նախագծի մշակման փաթեթը ֆինանսական միջոցների առկայության պարագայում ծրագիրն իրականացնելու համար: Մրցույթի արդյունքում հաղթող ճանաչված նախագծային կազմակերպության` «Արխիտոն» սահմանափակ պատասխանատվությամբ ընկերության (այսուհետ` Ընկերություն) և ՀՀ քաղաքաշինության կոմիտեի միջև կնքվել է 2019 թվականի դեկտեմբերի 3-ի N ՀՀՔԿ-ԳՀԱՇՁԲ-19/38 պետական գնման պայմանագիրը (այսուհետ` Պայմանագիր)՝ ընդամենը   43 000 000.0 (քառասուներեք միլիոն) ՀՀ դրամ արժեքով:
  ՀՀ կառավարության 2020 թվականի մարտի 19-ի N 338-Ն որոշման համաձայն հատկացվել է ֆինանսական միջոցներ և Ընկերության հետ 2020 թվականի ապրիլի 8-ին կնքվել է համաձայնագիր: 
COVID 19-ով և Ռազմական դրությամբ պայմանավորված նախագծի բնականոն ընթացքն ապահովելուն միտված ՀՀ կառավարության 2021 թվականի դեկտեմբերի 23-ի  N 2134-Ա որոշման համաձայն ՀՀ քաղաքաշինության կոմիտեի և Ընկերության միջև կնքված 2019 թվականի դեկտեմբերի 3-ի N ՀՀՔԿ-ԳՀԱՇՁԲ-19/38 ծածկագրով պետական գնման պայմանագրի ժամկետը երկարաձգվել էր մինչև 2022 թվականի մայիսի 17-ը:
Սևան ազգային պարկի Լճաշեն-Սևան թերակղզի հատվածի գոտևորման նախագծի և քաղաքաշինական կանոնադրության նախագծի բնապահպանական փորձաքննության իրականացման շրջանակում, շրջակա միջավայրի վրա ազդեցության նախնական գնահատման հայտի վերաբերյալ 2020 թվականի նոյեմբերի 3-ին Սևանի համայնքապետարանում կազմակերպված հանրային առաջին քննարկման ընթացքում տեղի են ունեցել առարկություններ, խնդիրներ և հայտի վերաբերյալ հանրային քննարկումը հետաձգվել է 2021 թվականին: 2021 թվականի փետրվարի 25-ին սահմանված կարգով կազմակերպվել են երկրորդ հանրային քննարկում-լսումները՝ նախորդ քննարկման արդյունքով (նախագծի ներկայացմանը խոչնդոտելու և անհամաձայնություն հայտնելու մասով)։  2022 թվականի մարտի 22-ին և  2023 թվականի մարտի 16-ին տեղի են ունեցել երկրորդ հանրային լսումները: Հանրային քննարկմանը մասնակցող վարձակալ-տնտեսվարողների հետ հնարավոր չի եղել ծավալել կառուցողական երկխոսություն, քանի որ ընդհանուր առմամբ արժևորելով հայեցակարգն, առավել հետաքրքված էին ծրագրի իրականացման գործընթացում իրենց վարձակալած հողամասերի հետագա ճակատագրով, փոխհատուցման կամ ընդհանուր ծրագրին ինտեգրման մեխանիզմներով, ինչը նախագծային առաջադրանքով սահմանված չէ և դուրս է նախագծային աշխատանքների շրջանակներում իրականացվող բաժինների կազմից:
   Նախագծի մշակման աշխատանքների ընթացքում առաջացել են որոշակի խոչընդոտներ: 
ՀՀ Գեղարքունիքի մարզի Սևանի համայնքապետարանում 2023թ-ում տեղի ունեցած «Սևան» ազգային պարկի» Լճաշեն-Սևանի թերակղզի հատվածի գոտևորման և քաղաքաշինական կանոնադրության նախագծի» շրջակա միջավայրի վրա ազդեցության նախնական գնահատման հայտի և դրա փորձաքննական գործընթացի վերաբերյալ հանրային քննարկման երկրորդ փուլի լսումների ընթացքում հանրային քննարկմանը մասնակցող վարձակալ-տնտեսվարողների հետ հնարավոր չի եղել ծավալել կառուցողական երկխոսություն, քանի որ ընդհանուր առմամբ արժևորելով հայեցակարգն, առավել հետաքրքված էին ծրագրի իրականացման գործընթացում իրենց վարձակալած հողամասերի հետագա ճակատագրով, փոխհատուցման կամ ընդհանուր ծրագրին ինտեգրման մեխանիզմներով, ինչը նախագծային առաջադրանքով սահմանված չէ և դուրս է նախագծային աշխատանքների շրջանակներում իրականացվող բաժինների կազմից:
    Հիմք ընդունելով ՀՀ վարչապետի գլխավորությամբ կայացած խորհրդակացության 2025 թվականի մարտի 25-ի N Վ/42-2025 արձանագրության 1-ին մասի 1․6 ենթակետը և  հանրության իրազեկման և լսումների հաջորդ փուլերի կազմակերպման, ելակետային նյութերի ձեռքբերման և դրանց արդյունքում նախագծային փաստաթղթերի մշակման աշխատանքներն ավարտին հասցնելու նպատակով  անհրաժեշտություն է առաջացել մշակել «Գնման պայմանագրում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման նախագիծը: 


	2.
	Ընթացիկ իրավիճակը և խնդիրները

	
	       Նախագծային կազմակերպությունը Պայմանագրի կատարման շրջանակներում 2020 թվականի դեկտեմբերի 28-ին փոխանցված 43.000,0 հազար դրամի կանխավճարը 2022 թվականի հուլիսի 21-ին վերադարձրել է Կոմիտեի գանձապետական հաշվեհամարին՝ հիմնավորելով, որ կանխավճարի ապահովումը հանդիսացող բանկային երաշխիքի գործողության ժամկետի երկարաձգումն Ընկերության համար առաջացնում է լրացուցիչ ֆինանսական ծանրաբեռնվածություն, այն պարագայում, երբ Ընկերությունից անկախ պատճառներով պարբերաբար հետաձգվում է աշխատանքների ավարտման գործընթացը:  Կոմիտեն 2022 թվականի օգոստոսի 26-ին գումարը փոխանցել է ՀՀ ֆինանսների նախարարության դեպոզիտային հաշվեհամարին: 
       2023 թվականի մարտի 16-ին ՀՀ Գեղարքունիքի մարզի Սևանի համայնքապետարանում տեղի ունեցած «Սևան» ազգային պարկի» Լճաշեն-Սևանի թերակղզի հատվածի գոտևորման և քաղաքաշինական կանոնադրության նախագծի» շրջակա միջավայրի վրա ազդեցության նախնական գնահատման հայտի և դրա փորձաքննական գործընթացի վերաբերյալ հանրային քննարկման երկրորդ փուլի լսումների ընթացքում հանրային քննարկմանը մասնակցող վարձակալ-տնտեսվարողների հետ հնարավոր չի եղել ծավալել քննարկում, քանի որ առավել հետաքրքրված էին ծրագրի իրականացման գործընթացում իրենց վարձակալած հողամասերի հետագա ճակատագրերով, փոխհատուցման կամ ընդհանուր ծրագրին ինտեգրման մեխանիզմներով, ինչը նախագծային առաջադրանքով սահմանված չէ և դուրս է նախագծային աշխատանքների շրջանակներում իրականացվող բաժինների կազմից։
    ՀՀ քաղաքաշինության կոմիտեում (այսուհետ՝ Կոմիտե) 2024 թվականի հոկտեմբերի 24-ին տեղի ունեցած աշխատանքային քննարկման արդյունքում պայմանավորվածության համաձայն՝ ՀՀ էկոնոմիկայի, ՀՀ շրջակա միջավայրի նախարարությունների և ՀՀ կադաստրի կոմիտեի կողմից ներկայացվել են առաջարկներ։ Արխիտոն սահմանափակ պատասխանատվությամբ ընկերությունը 2024 թվականի դեկտեմբերի 25-ի N 42/24  գրությամբ Կոմիտեին հայտնել է, որ  ՀՀ Գեղարքունիքի մարզի ««Սևան» ազգային պարկի» Լճաշեն-Սևանի թերակղզի հատվածի գոտևորման նախագծի և քաղաքաշինական կանոնադրության նախագծի վերաբերյալ ՀՀ էկոնոմիկայի նախարարության տրամադրած ճանապարհային քարտեզում ներկայացված բոլոր քայլերի իրականացումը տևական գործընթաց է։
 Կոմիտեում 2025 թվականի հունվարի 23-ին տեղի ունեցած քննարկման ընթացքում ՀՀ Ազգային ժողովի «Քաղաքացիական պայմանագիր» խմբակցության պատգամավոր Հայկ Սարգսյանի կողմից առաջարկվեց վերը նշված Պայմանագրի շրջանակում առաջնահերթության կարգով մշակել «Հարսնաքար»  հագստի գոտուց մինչև Սևանի թերակղզի հատվածի՝ 3․15 կմ երկարությամբ և 5․0 մ  լայնությամբ  1902․0-1902․5 նիշով ճեմուղու նախագծման մշակման աշխատանքների նախագիծը Կոմիտեում 2025 թվականին ՀՀ Ազգային ժողովի «Քաղաքացիական պայմանագիր» խմբակցության պատգամավոր Հայկ Սարգսյանի կողմից առաջարկվեց վերը նշված Պայմանագրի շրջանակում առաջնահերթության կարգով մշակել «Հարսնաքար»  հագստի գոտուց մինչև Սևանի թերակղզի մասում՝ 2.8 կմ երկարությամբ հատվածի համար 1902․0-1902․5 նիշով ճեմուղու նախագծման մշակման աշխատանքների նախագիծը, որպես հիմնական նախագծի բաղկացուցիչ մաս՝ աշխատանքային նախագծի մանրամասնություն:
Նոր առաջարկը հանդիսանալով հիմնական խոշոր ծրագրի բաղկացուցիչ մասը, որը մշակվել է Արխիտոն ՍՊ ընկերության կողմից, դարձյալ պատվիրակվել է նույն կազմակերպությանը:

Արխիտոն սահմանափակ պատասխանատվությամբ ընկերության կողմից ներկայացվել է «Հարսնաքար»  հագստի գոտուց մինչև Սևանի թերակղզի հատվածի՝ 2․8 կմ երկարությամբ և 6․5 մ  լայնությամբ  1902․0-1902․5 նիշով ճեմուղու նախագծման մշակման աշխատանքների նախահաշիվ, համաձայն, որի նշված հատվածի աշխատանքների արժեքը կկազմի 41 930 000 ՀՀ դրամ։ Միաժամանակ նախագծի քաղաքաշինական փաստաթղթերի նախագծերի վերաբերյալ շրջակա միջավայրի վրա ազդեցության գնահատման պետական փորձաքննական եզրակացության ստացումն պետք է իրականացվի Արխիտոն սահմանափակ պատասխանատվությամբ ընկերության կողմից, որի արժեքը կկազմի 500 000 ՀՀ դրամ։ Ճեմուղու նախագծման աշխատանքների շրջանակում ճեմուղու ծրագծի նշահարման շրջանակում տնտեսվարողների հողամասերի 2-ից 3 հատվածների բաժանման արդյունքում անհրաժեշտություն է առաջացել կատարել նաև չափագրումներ (ներառյալ՝ գեոդեզիական աշխատանքները)՝ հողամասերի ճշգրտված հատվածները պայմանագրերում ամրագրելու համար։ Այդ ծախսերից գեոդեզիական աշխատանքների իրականացման արժեքի չափով նվազեցվել է 645 000 ՀՀ դրամը, քանի որ աշխատանքներն իրականացվում են ՃՇՀԱ համալսարանի կողմից։
Չափագրության ծախսերը կազում են 4 355 000 ՀՀ դրամ (5 000 000 – 645 000 ՀՀ դրամ) և ներառվում են նախագծային աշխատանքների ընդհանուր բյուջեում։ Ընդհանուր արժեքը կկազմի 41 930 000 ՀՀ դրամ  (37 075 000 +500 000+4 355 000 ՀՀ դրամ):  
 Արխիտոն սահմանափակ պատասխանատվությամբ ընկերությունը նշել է, որ ճեմուղու նախնական 3․15 կմ երկարությունը վերցված էր նախորդ՝ 1905 նիշով տարված ծրագծի երկարության հիման վրա։ 1902-1902․5 մ նիշերով ծրագծի նախնական երկարությունը  մոտ 2․8 կմ, իսկ 5 մ լայնությունը փոխվել է 6.5 մ-ի  հաշվի առնելով  երկշերտ  լայնությամբ հեծանվաուղու  իրականացման: 
      Պայմանագրով նախատեսված աշխատանքների ծավալն (ծավալների ավելացումը շուրջ մինչև 97․6 տոկոսի չափով է) ավելացնելու պահանջից ելնելով ահրաժեշտություն է առաջացել Պայմանագրում փոփոխություն կատարել՝ մշակել «Գնման պայմանագրում փոփոխություններ կատարելու թույլտվություն տալու մասին» ՀՀ կառավարության որոշման նախագծի փաթեթը՝ նոր առաջարկները ներառելու համար։  
 Հաշվի առնելով, որ Պայմանագիրը կնքվել է 2019 թվականի դեկտեմբերի 3-ին այդ պահին գործող ՀՀ կառավարության 2017 թվականի մայիսի 4-ի N 526-Ն որոշման կարգավորումներում 57.1 կետ չի եղել, այդ պատճառով էլ որոշման նախագծում կիրառվել է նշված կարգի 57-րդ կետը:

	3.
	Կարգավորման նպատակը և բնույթը

	
	««Սևան» ազգային պարկի» Լճաշեն-Սևանի թերակղզի հատվածի գոտևորման նախագծի և քաղաքաշինական կանոնադրության նախագծի և «Հարսնաքար»  հագստի գոտուց մինչև Սևանի թերակղզի հատվածի՝ 2․8 կմ երկարությամբ և 6․5 մ  լայնությամբ  1902․0-1902․5 նիշով ճեմուղու նախագծի ներդրումային բազայի ստեղծում և արդիականացում և առանձնացված առաջնահերթ շինարարության համար «Հարսնաքար»  հագստի գոտուց մինչև Սևանի թերակղզի հատվածի՝ 2․8 կմ երկարությամբ և 6․5 մ  լայնությամբ  1902․0-1902․5 նիշով ճեմուղու նախագծման մշակման աշխատանքների նախագիծը։

	4.
	Նախագծի մշակման գործընթացում  ներգրավված ինստիտուտները և անձինք

	
	Նախագիծը մշակվել է ՀՀ քաղաքաշինության կոմիտեի կողմից:

	5.
	Ակնկալվող արդյունքը

	
	 Ավարտել ՀՀ քաղաքաշինության կոմիտեի և Ընկերության միջև կնքված 2019 թվականի դեկտեմբերի 3-ի N ՀՀՔԿ-ԳՀԱՇՁԲ-19/38 պայմանագրով՝ ««Սևան» ազգային պարկի» Լճաշեն-Սևանի թերակղզի հատվածի գոտևորման նախագծի և քաղաքաշինական կանոնադրության և «Հարսնաքար»  հանգստի գոտուց մինչև Սևանի թերակղզի հատվածի՝ 2․8 կմ երկարությամբ և 6․5 մ  լայնությամբ  1902․0-1902․5 նիշով ճեմուղու նախագծման մշակման աշխատանքների ձեռքբերման գործընթացն, ինչը կխթանի Հայաստանի Հանրապետությունում զբոսաշրջության զարգացմանը:

	6.
	Նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

	
	«Գնման պայմանագրում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման նախագծի ընդունումը լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ է առաջացնում:

	7.
	[bookmark: _GoBack]Այլ իրավական ակտեր ընդունելու և այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին

	
	«Գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի ընդունումը նախատեսում է փոփոխություն կատարել ՀՀ կառավարության 2021 թվականի ապրիլի 8-ի «Քաղաքաշինության բնագավառի զարգացման ռազմավարական ծրագիրը և ծրագրի իրագործումն ապահովող միջոցառումների ցանկը հաստատելու մասին» N 531-Լ որոշման հավելված 2-ի 4.2.3. կետի «Վերջնաժամկետ» սյունակում և ՀՀ կառավարության 2021 թվականի նոյեմբերի 18-ի 1902-Լ որոշմամբ հաստատված ՀՀ կառավարության 2021-2026թթ. գործունեության միջոցառումների ծրագրի կատարումն ապահովող միջոցառումներով նախատեսված  N1 հավելվածի Քաղաքաշինության կոմիտե բաժնի 1.2  կետի «ժամկետ» սյունակում:

	8.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․

	
	«Գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագիծը բխում է ՀՀ կառավարության 2021 թվականի  նոյեմբերի 18-ի N 1902-Լ որոշմամբ հաստատված ՀՀ կառավարության 2021-2026թթ. գործունեության միջոցառումների ծրագրի կատարումն ապահովող միջոցառումներով նախատեսված  Քաղաքաշինության կոմիտե բաժնի 1.2 կետից և 2021 թվականի ապրիլի 8-ի «ՀՀ քաղաքաշինության բնագավառի ռազմավարական ծրագիրը և ծրագրի իրագործումն ապահովող միջոցառումների ցանկը հաստատելու մասին»  N 531-Լ որոշման N 2 հավելվածի 2-րդ նպատակի 4.2.3. կետից:



